
Gaur egungo arreta titaniozko aleazioetan material hauen ezaugarri
singularretan dauka jatorria. Honi esker material hauek balio handiko
aplikazioentzako ezin hobeak dira, aeronautika izanez aplikazio hauen
adibide nabarmenetarikoena. Titaniozko osagarrien erabilera egazkin
turbinetan hauen kontsumo murrizketa lortzen ari ditu, eta honen
ondorioz kutzadura ere. Hala ere, osagarri hauek kalitate handiko
baldintzak bete behar dituzte, eta horretarako fabrikazio prozesu
bereziak beharrezkoak dira. Horrela, mikrofuzioa da pieza anitzak
fabrikatzeko prosezu eraginkorrenetako bat, osagarri konplexuak
sortzeko gai eta hondakin gutxiko fabrikazio modua. Baina arazorik
nagusiena titaniozko aleazioen erreaktibotasuna da, zeren galdatzeko
teknologia eta moldeentzako material bereziak beharrezkoak dira.

Ikerketa lan honek titaniozko fundizioz lortutako piezen fabrikazioa
aztertzen du. Horretarako arrago hotzeko labea erabiltzen da, honen
bidez galdaketa prosezua zeramiko gabezian eta atmosfera inerte
baldintzan burutzen da. Teknologia honen konplexutasuna parametro
garratzitsuen kontrol zehatza behartzen ditu, prozesuaren
karakterizazioa lortzekotan eta bohetze estrategia ezberdinak eratu
nahian energi galerak murrizteko eta metal urturen propietateak
hobetuz.

Simulazio tresnak moldearen geometria egokiena finkatzeko erabili izan
dira, eta baita parametro desberdinen eragina aztertzeko moldearen
betetze prozesuan. Lortutako emaitzak enpirikoki egiaztatu dira.
Simulazio tresnen bitartez barneko akatsen eraketa aztertu izan da ere,
eta hainbat aukera proposatu dira hauek kontrolatu nahian.

Azkenik, metal-moldearen arteko elkarrekintzagaitik gainazalean
sortzen den a-case akats ezagunaren azterketa sakona eginten da.
Titanio urtutak eragindako moldearen degradazioa ikertuz erreakzio
produktu espezifiko batzuen eragina antzeman izan da helburuzko
piezarentzako elementu kaltegarrien difusioan. Honen bitartez
moldeentzako material egonkorrago eta merkeago bat zehaztu da
kutsadura gutxiko piezak lortzeko.

